
”Нельга есці хлеб народа і 

грэбаваць ягонай мовай”. 
Ул. Караткевіч.

ВЫБАРЫ – 19-ГА СНЕЖНЯ?

ПОГЛЯД РЭДАКТАРА

Здаецца ж маем  мы трохі   
   клёку, 
чаму ж увязьлі ў дрыгву 
   глыбока?..
Ваўкі завылі...
Над намі модлы хорам 
   чытаюць,
як на хаўтурах усе сьпяваюць,
а мы – жывыя!

Глянь, як злавесна, глянь, 
   як жахліва
ўзыходзіць сонца над мёртвай 
   нівай –
надзей ня маем.
Ляціць у сэрца атрутнай куляй
чужое слова, што прыгарнулі,
  што забівае.

У кроў ліецца атрута ціха.
Мая краіна, ты ўжо прыціхла,
ты ўжо канаеш!
У цьвёрдым доле ямку капаюць,
ў вязьніцу лепшых сыноў   
   кідаюць,
а ты – вітаеш.

Чужою песьняй нам 
  не сагрэцца.
Даўно ўжо стала пустое сэрца
кустом лазовым.
Твой час надыдзе, 
і куст той спляжаць,
і ты ў сырую зямельку ляжаш,
як жыў – бяз слова.

Г.Станкевіч.

П
адзеі 19-га снежня 
ў цэнтры Менску 
па сваёй значнасці 

пераўзышлі ўсе чаканні. 
“Эўраньюс” падавалі іх як навіну 
№1. Асабліва ж цікава было 
паглядзець назаўтра на рэакцыю 
наваабранага прэзідэнта. Бо 
гэта была, несумненна, яго 
задумка: справакаваць апазіцыю 
на проціпраўныя дзеянні і 
даць ёй магчымасць паказаць 
сваё “ісціннае нутро”. Маючы 
падручныя сродкі масавай 
інфармацыі, дзе няма іншай, 
адрознай ад прэзідэнцкай думкі, 
бальшыня абываталяў, думаецца, 
цалкам паверыла дакладна 
зрэжысэраванаму спектаклю. А 
што адбылося ў сталіцы на самой 
справе?

Пачнем з таго, што на 
Цэнтральнай плошчы сабралася 
некалькі дзесяткаў тысяч чалавек. 
Заўважу, калі ў Пяцігарскай 
школе праводзіцца нейкі 
вечар, то сярод яго ўдзельнікаў 
абавязкова знойдзецца нехта, 
хто выб’е шкло ці спрабуе “набіць 
камусьці морду”. Тут жа колькасць 

удзельнікаў дэманстрацыі 
складала да 50 000 чалавек. Тое, 
што сярод іх былі гарачыя галовы 
– несумненна. Яшчэ меншаму 
сумневу падлягае той факт, 
што сярод цалкам незнаёмых 
людзей былі лукашэнкаўскія 
спецслужбы – правакатары. Іх 
задачай і было справакаваць 
натоўп на проціпраўныя дзеянні. 
Тое, што ўлада крычыць пра 
нейкае “ўзбраенне” апазіцыі, 
застаецца цалкам на яе сумленні. 
Падкінуць ахапак арматуры 
ў кузаў аўтамашыны ў наш 
час можна элементарна і без 
сведкаў. На самой справе, калі 
б удзельнікі мірнай акцыі мелі з 
сабой нейкую арматуру ці хоць 
бы палкі, міліцыянты не паводзілі 
б сябе так нахабна. Па крайняй 
меры не білі б ляжачых. Але, як 
бачна з рэпартажу, асноўнай 
зброяй 50 000-нага натоўпу 
была пара рыдлёвак (!!!), якімі 
спрабавалі адчыніць дзверы ва 
ўрадавы будынак.

Дык у чым жа правініліся 
дэманстранты? Адзінае ў тым, 
што ў чарговы раз паказалі ўсяму 

свету, што Беларусь не здалася. 
Што мы не баімся ні міліцыянцкіх 
палак, ні турмаў, ні ахвяраў. Што 
рэжым, які правіць намі, на самой 
справе крывавы. Нельга ж за 
разбітае шкло збіваць простага 
чалавека, біць па галаве толькі за 
тое, што ён устаў з калень, спрабуе 
падаць голас, пратэставаць, хоча 
зрабіць сваю краіну падобную да 
эўрапейскай. 

Як ненатуральна і крыважэрна 
гучала назаўтра з вуснаў 
прэзідэнта, быццам усё было 
правільна, што нехта з апазіцыі 
атрымаў палкай па галаве. Па 
галаве!!! І ні цені сумневу з-за 
таго, што ён сам, “Прэзідэнт 
Рэспублікі Беларусь”, паводзіў 
сябе неадэкватна. Нібыта на 
плошчы былі не грамадзяне 
ягонай краіны, а кашара авечак, 
што заблудзіліся і патапталі 
святая святых – прэзідэнцкі газон. 
Яшчэ больш ненатуральнымі 
былі ягоныя адказы на простыя 
пытанні “Эўраньюс”. Вы б 
бачылі ягоную рэакцыю, калі 
карэспандэнт “Эўраньюс” цалкам 
натуральна запытаў пра стан 

здароўя збітых кандыдатаў 
у прэзідэнты. Не, “Прэзідэнт 
Беларусі” не адказаў, як яны 
адчуваюць сябе. Наш новаабраны 
прэзідэнт паказаў усяму свету, 
што намі кіруе чалавек, які можа 
кінуць у турму ці нават забіць 
таго, хто пасягне на ягоную 
“абранасць”. Што апазіцыя для 
яго, такая натуральная для краін 
Эўропы, – ворагі. А ворагаў 
ён знішчаў і будзе знішчаць. 
Уяўляеце, як варочаўся ў труне 
ад радасці Сталін, калі чуў такое? 

Сумна і страшна. Замест таго, 
каб аб’яднаць людзей у маленькай 
краіне, пераканаць іх, справай 
даказаць ім у праведнасці 
абранага большасцю шляху, 
вышэйшая ўлада апусцілася да 
жывёльных інстынктаў. Забіць, 
заторкнуць глотку нязгодным – 
вось сапраўдны лозунг тых, хто ў 
чарговы раз прыйшоў да ўлады. 

Дзякуй Богу, ёсць яшчэ ў 
Беларусі людзі, чый лозунг: лепш 
памерці стоячы, чым жыць на 
каленях.

Г.Станкевіч.

Х
ачу аспрэчыць той факт, 

ХХшто выбары адбыліся 19-ХХга снежня. Напрыклад, на ХХ
верхнякрывінскім участку №11 вы-
бары адбыліся да 19-га снежня. Бо 
з 555-ці выбарцаў, што галасавалі 
на гэтым участку, 298 чалавек, 
або 54% прагаласавалі да дня 
выбараў. Цікава, што толькі 7 ча-
лавек (або крыху больш 2%) з 298-
мі прагаласаваўшых датэрмінова 
знайшлі мужнасць аддаць голас 
за новага прэзідэнта. 

У дзень выбараў на ўчастку га-
ласавала толькі 136 чалавек, што 
складае менш 30% выбарцаў. Але 
за “апазіцыю” або супраць усіх тут 
прагаласавала ўжо больш 10% 
выбарцаў. 

Улада “даехала” і да кожнага 
пенсіянера. На даму прагаласаваў 
121 чалавек. У гэтай сувязі можна 
задаць пытанне: навошта ўладзе 
датэрміновыя выбары ды й на-
огул участкі для галасавання. У 
дзень выбараў было б лагічней 

праехацца па Беларусі з урнай. 
Кожны чалавек выйдзе са сваёй 
хаты і аддась голас. І зразумела за 
каго. Бо прыўладныя сродкі маса-
вай інфармацыі цягам шаснаццаці 
гадоў хорам спяваюць адну і тую ж 
песню, якая ў большасці выбарцаў 
выклікае замілаванне і слёзы 
радасці. Тое, што пры гэтым па-
рушаецца шэраг законаў, а людзі 
не атрымоўваюць аб’ектыўнай 
інфармацыі, гэту ўладу не хва-
люе. Дзіўна яшчэ, што пры такім 

прэсінгу ў Беларусі наогул ёсць 
нязгодныя з “адзіна правільным 
курсам”.    

Камісіі, якая працавала на 
верхнякрывінскім участку №11 хо-
чацца падзякаваць за яе нястом-
ны тыдзень. Для назіральнікаў 
былі створаны такія ўмовы, якія 
дазваляюць казаць, што падлік 
галасоў 19-га снежня прайшоў 
без значных парушэнняў.

Г.Станкевіч.

1. Паставіць на аб’яздной да-
розе і ў горадзе дарожныя 
знакі, якія б сведчылі, што праз 
Бешанковіцкі пантонны мост 
можна перабірацца на другі бераг 
Дзвіны.

2. Нанесці на галоўных скрыжа-
ваннях горада дарожную размет-
ку.

3. Рабіць у горадзе ходнікі 
шырэйшымі, па ўзору Заход-
няй Эўропы, каб па іх маглі ру-
хацца не толькі пешаходы, але і 
веласіпедысты.

4. Каля кожнай грамадскай уста-
новы (школы, лякарня, пошта і г.д.) 
арганізаваць стаянкі для ровараў.

5. Каля школ і дзіцячых садкоў 
спланаваць і заасфальтаваць 
маленькія пляцоўкі (на 2-3 машы-
ны) для прыпынку аўтамабіляў, 
для бяспечнай пасадкі-высадкі 
дзяцей.

6. Кожны год на сродкі 
суботнікаў асфальтаваць адну 
невялікую вуліцу ў Бешанковічах, 
паставіўшы на ёй мемарыяльны 
знак, на якія сродкі тое зроблена.

7. На галоўных скрыжаваннях 
горада павесіць светлафоры.

8. Змяніць назвы вуліц, якія не 
маюць гістарычнай каштоўнасці, 
на іншыя. Правесці конкурс но-
вых назваў вуліц, прыцягнуўшы 
грамадскасць.

9. Паставіць каля Напалеонаў-
скага дуба памятны знак, які б 
сведчыў, што дрэва ахоўваецца.

10. Стварыць у будынку музыч-
най школы экспазіцыю, якая тут 
існавала яшчэ ў пачатку 20-га 
стагоддзя: пакой, дзе начаваў На-
палеон. 

11. Зрабіць каля музея бачны 
з цэнтральнай вуліцы і з вокнаў 
аўтамабіляў стэнд з інфармацыяй 
пра музейныя выставы. 

12. Усе стэнды і афішы ў горадзе 
афармляць на беларускай мове.

13. Паставіць замест існуючага 
на цэнтральнай плошчы помніка 
чалавеку-разбуральніку – помнік 
Льву Сапегу – Канцлеру ВКЛ, які 
нарадзіўся на гэтай зямлі.

14. Адкрыць турыстычны марш-
рут да Асавецкіх стаянак перша-
бытнага чалавека.

15. Паважаючы шматгадовую 
традыцыю, выдаваць раённую га-
зету на беларускай мове. 

16. Паставіць у горадзе памят-
ныя знакі ў гонар падзей, якія 
замоўчваліся пры Савецкай улад-
зе. У Камсамольскім парку ад-
крыць музей камунізму.

17. Перавесці Бешанкоўскую 
дзяржаўную гімназію і хаця б адну 
з цэнтральных школ райцэнтра на 
беларускую мову навучання. Усе 
пазашкольныя мерапрыемствы 
праводзіць на роднай мове.

18. У кожную вёску да старшыні 
сельскага савета даставіць ма-
тэрыялы (гравій, каменне або 
адсеўкі ад пяску) для ліквідацыі 
ямак на асфальтавым пакрыцці і 
рамонту дарогі на могілкі.

19. Распрацаваць дакумента-
цыю на пабудову і пабудаваць у 
Бешанковічах басейн, цір, лядовы 
стадыён, крыты футбольны ма-
неж.

20. Арганізаваць і рэгулярна 
праводзіць чэмпіянаты раёна па 
футболе, хакеі і іншых відах спорту 
сярод дзяцей, юнакоў і дарослых. 
Шырэй рэкламаваць праводзімыя 
спаборніцтвы.

21. Усяляк заахвочваць кожнага 
чалавека, хто займаецца спортам. 

Для гэтага стварыць спецыяльны 
фонд.

22. Абавязаць кожную раён
ную арганізацыю ці ўстанову на 
чале з кіроўцам абавязкова вы
ступаць на раённых спартовых 
спаборніцтвах.

23. Распрацаваць дакументацыю 
і пабудаваць на Крывінскім шлюзе 
невялікую гідраэлектрастанцыю.

24. Стварыць на Крывінскім 
шлюзе ўсю інфраструктуру для 
адпачынку людзей. 

25. Адкрыць у банку спецраху
нак, дзе збіраць сродкі для пабу
довы стацыянарнага маста праз 
Дзвіну.

26. Пабудаваць праз Дзвіну ча
совы падвясны мост.

27. На месцы парушаных це
платрас сеяць кветкі, а сярод 
жыхароў праводзіць конкур
сы дабраўпарадкавання гэтай 
тэрыторыі.

28. На Кастрычніцкай вуліцы 
блізу калгаснага рынка ўзвесці 
крытыя гандлёвыя рады.

Рэдакцыя.

ЧАМУ ГЭТА НЕ РОБІЦЦА?ЭТА НЕ РОБІЦЦА?

У ЦЭНТРЫ ЎВАГІ

Апошнія гады ўзнікалі пра-
блемы з навагоднімі падарункамі 
для дзяцей. Бо школа – гэта не тая 
арганізацыя, якая зарабляе і мае 
грошы. І хаця ў многіх прадпры-
мальных дырэктараў на школьных 
рахунках ёсць нейкая капейчы-
на, арганізоўваць падарункі для 
школьнікаў ім заўсёды дапамагаюць 
шэфы.

І ганьба тым арганізацыям, 
якія прыкрываючыся цяжкім 
эканамічным становішчам, экано-
мяць на дзіцячых падарунках. 

Напрыклад, летась ПУП 
АграВітВін выдзеліў для падшэфнай 
Пяцігарскай ДАСШ ажно … 100 000 
рублёў. На 45 школьнікаў. Па 2222 
рублі на вучня. 

“Крывінка” тады напісала: “Тут 

мела месца звычайная чыноўніцкая 
коснасць, бессардэчнасць і пра-
ста нахабства. Бо тыя, хто трымае 
мяшок з грашыма, усімі праўдамі 
і няпраўдамі бяруць з яго столькі, 
колькі могуць ўтрымаць іхнія 
ўчэпістыя пальцы. Пры гэтым яны 
ездзяць на дзяржаўных аўтамабілях, 
піруюць за дзяржаўны кошт і яшчэ 
маюць нахабства падымаць голас на 

паседжаннях у абарону дзіцяці.” 
Сёлета такіх праблем з выд-

зяленнем грошай не ўзнікла. Для 
41 вучня было выдзелена 400 000 
рублёў. То бок, каля 10 000 на адна-
го вучня. Не сказаць, што падарункі 
былі шыкоўныя, але гэта ўжо не вы-
глядзела здзекам з дзяцей. Але ж 
іншыя школы, як я ведаю, маюць на-
шмат лепшыя падарункі. 

На маю думку, каб не крыўдзіць 
нікога, тыя грошы, якія выдзяляюц-
ца рознымі арганізацыямі, раённа-
му аддзелу адукацыі трэба сабраць 
у адзін фонд. І адтуль раздзяліць 
іх па ўстановах прапарцыянальна 
колькасці дзетак. Бо дзеці тут ніяк 
не вінаватыя. І ўсе яны – нашы.

Г.Станкевіч.

КУЛЁК ЦУКЕРАК, ЯК ІНДЫКАТАР ЖЫЦЦЯ 

У часе разгону дэманстрацыі 19 снежня 
была моцна паранена 22-гадовая Мая Абрам-
чык. Як стала вядома «Нашай Ніве», 21 снежня 
ў 6-й клінічнай бальніцы Мінска ёй была зро-
блена аперацыя.

У яе цяжкі пералом. Косткі голені перабітыя 
настолькі, што нага дэфармавалася. Дактары 
адзначаюць, што аперацыя прайшла паспяхо-
ва. Аднак не гарантуюць, што нага адновяцца 
цалкам.

Са словаў Маі Абрамчык, — студэнткі 
4-га курса гістфака Беларускага дзяржаўнага 
ўніверсітэта — прыкладна а 23.30 яна з сябрамі 
падышлі да плошчы Незалежнасці. У гэты час 
там працягвалася зачыстка дэманстрантаў. 
Яны знаходзіліся далёка ад месца падзей, 
на тратуары. На Абрамчык з трыма сябрамі-
хлопцамі напала група амапаўцаў у форме. 
Пачалі біць дубінкамі і нагамі. Абрамчык упа-
ла, але яе працягвалі збіваць, нягледзячы на яе 

крыкі аб паратунку. Збівалі і 
яе сяброў. 

Калі збіццё спынілася, ім 
загадалі ісці ў аўтазак. Але 
Мая самастойна ісці не маг-
ла і яе на руках панёс адзін 
з хлапцоў. 

У аўтазаку дзяўчыну 
правазілі тры гадзіны і толькі 
настойлівыя патрабаванні 
ўсіх затрыманых пака-
заць пацярпелую лека-
рам прымусілі амапаўцаў 
перавезці яе ў шпіталь.

Маю даставілі ў шостую 
клінічную бальніцу, што на 
вуліцы Уральскай. Са словаў 
Маі, дактары жахнуліся — 
костка голені была раздро-
бленая. Дзяўчыну накіравалі на аперацыю.

Студэнтка ляжыць у 1-м траўматалагічным 
аддзяленні, палаце №6.

Набліжаецца пара 
зімовага кросу, то бок раён-
ных спаборніцтваў па лыж-
наму спорту. З гэтай нагоды 
хацелася б падзяліцца сваімі 
думкамі, якія дапамаглі б 
арганізатарам правесці тое 
свята сапраўды на высокім 
узроўні. 

Апошнія зімы на 
Прыдзвінні сталі снежнымі. 
Я сам выкарыстоўваю тое 
напоўніцу, не пакідаючы 
лыжаў ледзь не да красавіка. 
Стараюся ганяць штовечар. 
Магу ўпэўнена сказаць, што 
самымі спрыяльнымі днямі 
для лыжнага адпачынку 
з’яўляюцца сакавіцкія сонеч-
ныя дзянькі. Тады заўсёды 
стаіць сонечнае цёплае 
надвор’е, снег не праваль-
ваецца, а трымае і  дазваляе 
імчаць па полю ў любым 
кірунку. 

Калі ж спадарства 
прыпомніць раённыя лыж-

ныя спаборніцтвы апошніх 
гадоў, то ўсе яны чамусьці 
праводзяцца напачатку ці ў 
сярэдзіне лютага, калі стаіць 
вельмі халоднае ветранае 
надвор’е. І тыя спаборніцтвы 
чамусьці праводзяцца толькі 
ў адным месцы, менавіта ў 
лесе, дзе такой парой няма 
ні сонца, ні цяпла. Гады 
два ці тры таму ў дзень 
спаборніцтваў нават апоўдні 
было 15 градусаў мароза. 
Я ўдзельнічаў у той гонцы 
і пасля яе схапіў бранхіт. 
Думаецца, што праблемы 
падобныя маім у той дзень 
мелі многія лыжнікі. 

Чаму б да новых 
спаборніцтваў 2011-га года 
не абсталяваць лыжную 
трасу дзесьці за горадам, 
напрыклад, уздоўж Дзвіны 
або на любым прылягаю-
чым калгасным полі. Яшчэ 
лепш праводзіць іх у розных 
частках горада цягам цэла-

га сакавіка, пакуль ляжыць 
снег. Больш спрыяльны час 
для гэтых спаборніцтваў 
выбраць цяжка. У сакавіку 
ўдзень тэмпература стаіць 
амаль заўсёды плюсавая, 
свеціць сонейка, блакіт 
нябёсаў стварае прыўзняты 
настрой. Тут жа можна пра-
панаваць пракат лыжаў, 
запрасіць выяздны гандаль, 
проста пачаставаць людзей 
цёплай гарбатай.

Калі існая ўлада сапраўды 
ратуе за здаровы лад жыц-
ця, падобная арганізацыя 
лыжных кросаў мела б най-
большы эфект, чымся ўсе 
выхаваўчыя мерапрыемствы 
разам узятыя. Адной заба-
ронай распіцця ў грамадскіх 
месцах ды паседжаннямі 
антыалкагольных камісій 
нічога не даб’ешся. Прабле-
мы нарастаюць і будуць на-
растаць як снежны камяк.

Г.Станкевіч. 

“А НАВОШТА НАМ 

КОСТКА ГОЛЕНІ РАЗДРОБЛЕНАЯ АМАПАЎЦАМІ

Менавіта такое пытанне задаў 
мне пасля падліку галасоў на 
верхнякрывінскім участку старшыня 
камісіі Пятрашка Д.В. Выразна, так як 
трэба, адказаць на яго я не здолеў, 
мабыць, з-за хвалявання. Калі ж ішоў 
дахаты прыйшлі ў галаву неабходныя 
аргументы.

Паважаны Дзмітрый Валер’евіч! 
Дэмакратыя патрэбна, і не толькі 
мне, але і Вам. Калі яна будзе ў на-
шым жыцці, Вам не прыйдзецца ад-
даваць бязглуздыя загады, выконва-
ючы чыюсьці злую волю. Прыкладам, 
спаліць стотонныя скірды саломы, 
якія, здаецца, нікому не заміналі, як 
тое было зроблена мінулым летам на 
палетках Вашай гаспадаркі. Або мець 
у вашай гаспадарцы такую структу-
ру пасяўных плошчаў сельгаскуль-
тур, якая б максімальна адпавядала 

існуючым у нашым рэгіёне ўмовам. А 
не тую, якую Вам навязваюць зверху. 
Сеяць і ўбіраць тады, калі Вы лічыце 
неабходным, а не тады, калі гэта за-
хацелася Вашым начальнікам. Пра-
даваць сельгаспрадукцыю там, дзе 
выгадна Вам, а не збываць па сме-
хатворных цэнах, церпячы пры тым 
страты. 

Дэмакратыя прывучае жыць па 
сродках. Выгоды, якія Ваша гаспадар-
ка мае з іншых крыніц, часовыя. Ды й 
крыніцы тыя могуць раптоўна абмя-
лець. Калі ж Вы будзеце мець дэма-
кратычныя, рынкавыя цэны на Вашу 
прадукцыю, то гэта адразу прымусіць 
ў Вашай гаспадарцы лічыць кож-
ную капейку. Каб не пайсці на дно. 
Прымусіць думаць не толькі Вас, 
але і кожнага калгасніка. Які стане 
адносіцца да працы зусім інакш.

Пакуль што мы ад гэтага далёка. 
І працуе бальшыня людзей сёння не 
таму, што тое ім прыносіць радасць, 
а таму, каб тыя грошы найхутчэй 
прапіць. І колькі начальнікаў над імі 
не пастаў, усё роўна яны знойдуць 
магчымасць нешта украсці, прадаць і 
прапіць. І зноў-такі, у дэмакратычнай 
дзяржаве мы б даўно пераадолелі 
гэта сацыяльнае зло. А пры нашай 
псеўдадэмакратыі яно махрова 
працвітае.

Галоўнае ж, што менавіта адсут-
насць дэмакратыі не дазваляе нам 
законным чынам палепшыць гэтых 
людзей. Мы ж сёння прывучаем іх 
на кожным кроку, што можна жыць 
з падмана. Не падманеш – не пра-
жывеш. А такое грамадства не мае 
будучыні.

Г.Станкевіч.

Хутка лыжны крос

Перастараліся
З савецкіх часоў вядома, што 

галоўныя будаўнічыя аб’екты здаваліся 
тагачаснай  ўладай пад юбілеі. Раней 
імі былі Дні нараджэння Правадыра. 
Менавіта да аднаго такога Дня 22-га 
красавіка 1977-га года аднойчы былі 
здадзены раней тэрміну два першыя 
энергаблокі Чарнобыльскай АЭС. Што 
адбылося праз дзевяць гадоў пасля 
датэрміновай здачы аб’екта, сёння ве-
дае ўвесь свет. 

Сённяшняя беларуская ўлада 
з’яўляецца поўнай пераемніцай савец-
кай. Бо яна не толькі не адмовілася ад 
помнікаў правадыру, а яшчэ і стварыла 
сабе новага, а па некаторых паказчы-
ках, напрыклад, па адносінах да род-
най мовы, існая ўлада далёка пераплю-
нула савецкую. 

А для шараговага грамадзяніна 
сродкі масавай інфармацыі ствара-
юць уражанне напружанай творчай 
працы. Але ж стан рэчаў не падма-
неш. І тыя нешматлікія новабудоўлі, 
якія ўзнікаюць сёння, і тыя аб’екты, 
што рэстаўруюцца – усё робіцца з 
вялізнай натугай і скрыпам, бо рын-

кавыя механізмы ў нашай эканоміцы 
цалкам адсутнічаюць. А, значыць, няма 
і канкурэнцыі, і, як вынік, будаўніцтва 
даручаецца выпадковым фірмам, дзе 
працуюць зусім не прафесіяналы. 

Пацверджаннем гэтых слоў з’явіўся 
пажар у нанава адрамантаваным ра-
ённым Доме культуры, што узнік уна-
чы 11-га снежня. Аб’ект так спяшаліся 
здаць да Новага года, што наогул 
забыліся пра тэхніку бяспекі. Кажуць, 
што нейкая “выпадковая” іскра ад 
шліфавальнай машыны “выпадкова” 
заляцела ў мяшкі са смеццем, якія “вы-
падкова” стаялі побач. Вось такі збег 
выпадковых акалічнасцяў і прывёў да 
трагедыі. І гэта пры тым, што ў нас на 
аднаго раба прыходзіцца тры прарабы. 
То бок, начальства на будоўлі перава-
рочваецца штодзень. Ды й райвыкан-
кам з паўсотняй чыноўнікаў ляжыць 
цераз дарогу. Але тыя чыноўніцкія 
наведванні ніяк не ўплываюць на “вы-
падковыя” акалічнасці. Мільёны народ-
ных грошай у чарговы раз аказаліся 
выкінутымі на вецер. 

Л.Паўлава.

або яшчэ раз пра адносіны ўлады да простага чалавека 

Цэлафанавыя абгорткі, 
КУЛЬТУРНАЯ ПАДЗЕЯКНІГА СКАРГАЎ

Гнеў над краінай віруе –
Кроў Беларусь не даруе.
Над збітым сынам маці лямантуе –
Кроў Беларусь не даруе.
Жонка мужаў шнар цалуе –
Кроў Беларусь не даруе.
Дзед сівы над унучкай гаруе –
Кроў Беларусь не даруе.
Бацька над дачкой бядуе –
Кроў Беларусь не даруе.
Рэха над Плошчай віруе –
Кроў Беларусь не даруе…
Беларусь не даруе…
Не даруе…

ВЫРАШЫМ ПРАБЛЕМУ

Напомню чытачам “Крывінкі”, што раз-
мова ідзе пра шматкі цэлафану, якім у 
Бешанковічах абгортваюць хлеб. Канкрэт-
на: белыя батоны з разынкамі (“ізюмам”). 
З нядаўніх часоў (за тыдзень да выбараў) з 
раённых крам батоны без абгорткі наогул 
зніклі. Розніца ж у кошце паміж хлебам у цэ-
лафане і без яго складае 270 рублёў. 

Калі ў нядзелю 12-га снежня адбылася 
наўпроставая лінія з кіраўніком раёна, я 
задаў пытанне: “Чаму сёння нельга купіць 
батон без абгорткі?” Адказ быў наступны. 
Маўляў, у гандлі ёсць батоны як у абгортцы, 
так і без яе. Але гэта пытанне “бярэцца на 
кантроль” і знімаецца з павесткі дня. Батоны 
без абгорткі будуць.

Назаўтра, у панядзелак, батоны без 
абгорткі адсутнічалі, але тыя ж з цалафанавай 
абгорткай прапаноўваліся па кошту батонаў 
без абгорткі. З аўторка ж кошты вярнуліся 
на свае месцы, а батонаў без цэлафану як не 
было, так і няма.

У суботу 18-га снежня я наведаў РВК, а 
менавіта сп. Шведава. Генадзь Міхайлавіч 
патлумачыў, што пытанне вырашылі так, што 

толькі 20% усіх батонаў сёння выпускаецца 
без абгорткі, а 80% – з ёй. Але на маё пытан-
не, чаму я не магу набыць батон без цэлафа-
ну ў канкрэтным магазіне (“Дзяжурны”) ў кан-
крэтны час (з раніцы), адказу не знайшлося.

Зразумела, што 270 рублёў невялікія гро-
шы, каб з-за іх уздымаць рэвалюцыю. Але 
чамусьці і ў Менску, і ў Віцебску заўсёды ёсць 
хлеб без цэляфану. І нават наадварот, у гэтых 
гарадах я рэдка бачу белы хлеб у абгортцы. 
Нам жа чарговы раз улада, у выглядзе РАЙ-
ПА, навязвае сваю волю. Ім патрэбен бюджэт, 
дзе прадугледжаны шматмільённыя аклады 
для чыноўнікаў. І цэлафанавыя абгорткі скла-
даюць тут узаконены падатак з кожнага ча-
лавека, хто купляе батон. Сем’і, дзе з’ядаюць 
адзін батон за дзнь, вымушаны за год адда-
ваць 100 000 рублёў на абгортку. Продаж 
такіх батонаў прыносіць сп.Галенка штодзён-
ны прыбытак у памеры звыш 2-х мільёнаў 
рублёў.

Можа яна не ведае, што пры тым паруша-
юцца правы пакупніка? 

Г.Станкевіч.

ЖЫВІ ЯК ГАСПАДАР

Кроў Беларусь 
не даруе

ТАЯ ДЭМАКРАТЫЯ?”



МІНІСТР ЗАМЕЖНЫХ СПРАЎ 
ПОЛЬШЧЫ: ЛУКАШЭНКА НАБРАЎ 40%

НЕЖАНЬ 2010 ГОДА33 СТАРСТАР..СТАРСТАРСТАРСТАР

«Беларусі яшчэ трэба будзе прайсьці 
вялікі шлях, каб выконваць свае абавязкі 
ў рамках АБСЭ», — заявіў Лойд. Агульны 
ход галасаваньня атрымаў станоўчую 
ацэнку назіральнікаў. Аднак сытуацыя па-
горшылася ў часе падліку галасоў. «Дрэн-
ную» ці «вельмі дрэнную» адзнаку атры-
мала практычна палова ўчасткаў.

Лойд: «Выбары не змаглі даць Беларусі 
таго новага пачатку, якога яна вартая». 
Ён падкрэсьліў, што «арышты кандыдатаў 
у прэзыдэнты і прадстаўнікоў грамад-

зянскай супольнасьці і грубы разгон 
дэманстрацыі будуць тым падмуркам, на 
падставе якога будуць ацэньвацца дадзе-
ныя выбары».

Вечар выбараў быў азмрочаны затры-
маньнем практычна ўсіх кандыдатаў, а так-
сама сотняў удзельнікаў вулічнай акцыі, 
заявіў Лойд. Лойд сказаў, што чакае адка-
зу ўраду Беларусі на арышт удзельнікаў 
акцыі.

Алесь Дашчынскі.

Спасылаючыся на крыніцы, якім «давярае», 
Радаслаў Сікорскі заявіў, што Аляксандр Лука-
шэнка не перамог на прэзідэнцкіх выбарах у 
Беларусі. 

«Існуе верагоднасць таго, што Лукашэнка 
гэтых выбараў не выйграў. Паводле звестак, 
атрыманых намі ў пачатковай фазе выбараў 
[ад аўторка да суботы – Рэд.] было 30% галасоў, 
а ў нядзелю гэты вынік дасягнуў 40%. Гэта быў 
найлепшы вынік сярод усіх кандыдатаў, але не 
перамога ў першым туры. Чалавек, які пера-
мог на выбарах, паводле афіцыйных звестак, з 
такім вялікім адрывам [79%, паводле ЦВК], не 
прымаў бы рашэння аб такім жорсткім разгоне 
апазіцыі, арышце праціўнікаў», сказаў Сікорскі 
ў інтэрв’ю «Газеце Выборчай».

У тэлевізійнай праграме «Кропка над і» 
міністр замежных спраў выказаўся яшчэ больш 
рэзка: «Паводле звестак з крыніц, якім мы да-
вяраем, прэзідэнт Лукашэнка гэтых выбараў 
не выйграў».

Міністр замежных справаў Польшчы 
заявіў, што яна мае намер праводзіць тую 
ж палітыку ў дачыненні да Беларусі, як ра-
ней. — Палітыка ў дачыненні да Мінска была 
палітыкай абумоўленасці. Адказаў на жэсты і 

крокі Лукашэнкі ў кірунку лібералізацыі. Гэта 
не мы змянілі нашу палітыку, гэта Лукашэнка 
змяніў правілы гульні, растлумачыў Сікорскі.

Прэс-сакратар польскага МЗС паведаміў 
таксама, што ўчора ўранку Сікорскі меў «жор-
сткую» тэлефонную размову з міністрам за-
межных спраў Беларусі Мартынавым. У часе 
яе ён запатрабаваў неадкладнага вызвалення 
ўсіх затрыманых і арыштаваных. У тым ліку 
і тых, якія не ўдзельнічалі ў маніфестацыі, а 
былі затрыманы як дзеячы апазіцыі 20 снеж-
ня. Прэс-сакратар польскага МЗС адзначыў, 
што Сікорскі правёў кансультацыі па Беларусі 
з міністрамі замежных спраў Швецыі, Нямеч-
чыны, з шэфам дыпламатыі ЕС Кэтрын Эштан, 
а таксама з Радай нацыянальнай бяспекі ЗША. 
Пасля гэтага ён абмяркоўваў беларускае пы-
танне з прэзідэнтам Польшчы Браніславам 
Камароўскім.

Учора ж з’явіўся зварот ветэранаў 
«Салідарнасці», у якім тыя заклікаюць свет 
быць з беларусамі ў гэты цяжкі для белару-
скага народа момант. Зварот падпісалі экс-
прэм’ер Мазавецкі, журналіст Міхнік і іншыя 
знакавыя для Польшчы постаці. 

Сяргей Гезгала. 

“ Л У К А Ш Э Н К А  П РА Й Г РАЎ ”
Міністры замежных спраў Нямеччыны, Поль-

шчы, Швецыі, Чэхіі апублікавалі супольны ар-
тыкул у «Нью-Ёрк таймс» пад загалоўкам «Лука-
шэнка прайграў». Сэнс: ніякіх больш размоў і ні 
цэнта грошай.

Пасля таго, што адбылося на прэзідэнцкіх 
выбараў у Беларусі ў нядзелю, адносіны паміж 
Еўрапейскім Саюзам і прэзідэнтам Беларусі 
Аляксандрам Лукашэнкам не могуць застацца 
ранейшымі.

У апошнія месяцы расла надзея, што ягоныя 
словы можна ўспрымаць сур’ёзна. Ён абяцаў 
запрасіць на выбары міжнародных назіральнікаў, 
і ён выканаў сваё абяцанне. Ён гаварыў пра па-
шырэнне прасторы для дзеяння апазіцыі ў часе 
выбарчай кампаніі, і паляпшэнні былі.

ЕС адказаў прыпыненнем санкцый і шчодрай 
прапановай абумоўленага палітычнага дыялогу, 
эканамічнай супрацы і магчымасці фінансавай 
дапамогі. У інтарэсах і Еўропы, і народа Беларусі 
было працягваць у гэтым кірунку.

Пасля ўсё памянялася. Галасаванне адбывала-
ся спакойна, але падлік галасоў ператварыўся ў 
фарс.

Справаздача незалежных назіральнікаў ацэнь-

вае падлік галасоў як «кепскі» ці «вельмі кепскі» 
на той прыкладна палове выбарчых участкаў, 
якія яны ахапілі, і ёсць усе падставы меркаваць, 
што на рэшце ўчасткаў усё было яшчэ горш. Было 
відавочна, што ёсць загад не лічыць галасоў, а 
выдаць наперад вызначаны вынік.

Няма магчымасці даведаццца рэальны вынік 
выбараў, але няма і сумневаў, што абвешчаны 
вынік не мае ніякай дэмакратычнай законнасці.

Мабыць, сп. Лукашэнка зразумеў, што ён 
не атрымлівае 50% галасоў, патрэбных для 
перамогі ў першым туры, і што яго чакае знева-
жальны другі тур супраць адзінага кандыдата ад 
апазіцыі.

Усе незалежныя экзіт-полы далі яму нашмат 
менш за 50% галасоў.

Але найгоршае здарылася пасля. Апазіцыйных 
кандыдатаў збілі, павалаклі і затрымалі. Былі 
схоплены сотні актывістаў.  Суды канвеерам 
вынасілі прыгаворы, не падмацаваныя ніякімі 
фактамі. Ізноў з’явіліся палітвязні. Быў абвешча-
ны курс на рэпрэсіі.

Такога — такіх фальсіфікацый і такіх нахабных 
рэпрэсій — Еўропа не бачыла даўно. Тое, што 
Мілошавіч у 2000 годзе вырабляў у Сербіі, бляк-

не перад тым, што робіцца ў Беларусі. 
У памяці ўсплываюць хіба што параўнанні з 

увядзеннем ваеннага становішча ў Польшчы ў 
1981 годзе.

Да чаго гэта прывядзе? Сілы падаўлення мо-
гуць атрымаць перамогу сёння, але раны гра-
мадства ад гэтага не загояцца, і аточаны рэжым 
не вечны. 

Перспектывы атрымання грошай ад Захаду 
для ўратавання ахавай эканамічнай сітуацыі 
развеяліся як дым. Інвестары не пойдуць у 
краіну, дзе так дэманстратыўна выказваюць па-
гарду да закона.

Еўрапейскі Саюз грунтуецца на каштоўнасцях 
правоў чалавека, дэмакратыі і законнасці. ЕС не 
будзе абыякава назіраць, як жахліва парушаюц-
ца гэтыя каштоўнасці ў яго рэгіёне.

Працяг пазітыўнага дыялогу са сп. Лукашэн-
кам ў дадзены момант здаецца марнаваннем 
часу і грошай. Ён свой выбар зрабіў — і гэта вы-
бар супраць усяго, за што выступае Еўрапейскі 
Саюз.

Але ў Беларусі ёсць шмат людзей, якія веда-
юць, што час Лукашэнкі сыходзіць і ціха рыхту-
юць лепшую будучыню.

розных Нашы кантакты з прадстаўнікамі розных 
лі сегментаў беларускага грамадства пераканалі 

днай нас, што Беларусь хоча быць часткай свабоднай 
і квітнеючай Еўропы. 

наша Мы абавязаны зараз паглыбіць наша 
супрацоўніцтва з беларускімі дэмакратамі 
і тымі людзьмі ў кіраўніцтве краіне, якія не 
падтрымліваюць той фатальны курс, якім Бе-

га ларусь пайшла. Іх нельга пакінуць, ім нельга 
здрадзіць у час, калі іх край уваходзіць у новы 
змрочны перыяд.

— Найлепшы тэст для нашых каштоўнасцяў — 
льных. гэта тое, што мы можам зрабіць для бяссільных. 

Еўропа не павінна быць нямой.
Карл Більт, Гіда Вэстэрвэле, Р орскі адак Сікорскі 
і Карал Шварцэнберг — міністры замежных 

справаў Швецыі, Нямеччыны, Польшчы і Чэхіі.

Злучаныя Штаты Амерыкі 
і Еўрапейскі Саюз яшчэ раз 
заклікаюць да неадкладнага вызва-
лення ўсіх кандыдатаў у прэзідэнты 
і больш за 600 дэманстрантаў, 
затрыманых пасля прэзідэнцкіх 
выбараў у Беларусі. 

Мы рашуча асуджаем ўсякую 
праяву гвалту, у асаблівасці не-
прапарцыйнае прымяненне сілы 
ў дачыненні да кандыдатаў у 
прэзідэнты, палітычных актывістаў, 
прадстаўнікоў грамадзянскай 
супольнасці і журналістаў.

І выбары, і падзеі, што 
паследавалі за імі, з’яўляюцца кро-
кам назад у развіцці дэмакратыч-
нага кіравання і павагі правоў ча-

лавека ў Беларусі. Беларускі народ 
заслугоўвае лепшай долі.

Еўрапейскі Саюз і Злучаныя 
Штаты Амерыкі адзначаюць 
сур’ёзныя праблемы ў выбар-
чым працэсе і падліку галасоў, 
што было адлюстравана ў спра-
ваздачы місіі назіральнікаў ад 
АБСЕ, і настойліва заклікаюць 
урад Беларусі да выканання 
ўзятых на сябе абавязацельстваў 
у рамках АБСЕ па істотным 
рэфармаванні выбарчага працэсу. 
Ураду Беларусі таксама неабход-
на зрабіць крокі па забеспячэнні 
поля дзейнасці для палітычных 
актывістаў, прадстаўнікоў грамад-
зянскай супольнасці і незалежных 

журналістаў.
Павага дэмакратыі і правоў ча-

лавека па-ранейшаму займаюць 
цэнтральнае месца ў пытанні па-
ляпшэння адносін Беларусі з ЗША і 
Еўрапейскім Саюзам. Без значнага 
прагрэсу ў гэтых абласцях не ад-
будзецца паляпшэння адносінаў. 
Менавіта ў такім кантэксце мы 
будзем ацэньваць дзеянні ўрада 
Беларусі па вырашэнні сітуацыі 
прымаць пад увагу развіццё пад-
зей пры разглядзе нашых адносін 
з Беларуссю. Еўрапейскі Саюз і Злу-
чаныя Штаты маюць намер працяг-
ваць падтрымку і ўзаемадзеянне з 
народам Беларусі і прадстаўнікамі 
грамадзянскай супольнасці.

ЗША і ЕС: Беларускі народ 
зас лугоўвае лепшай долі

ПРОВОКАТОРОВ 
ЗАЩИЩАЛА МИЛИЦИЯ

МУСІМ ЗМАГАЦЦА ЗА ЖЫЦЬЦЁ,
ЗА ЛЁС КАНДЫДАТАЎ

“Першая ўмова, якая 
ставіцца ў дыялёгу з Бела-
русьсю, гэта вызваленьне ўсіх 
палітвязьняў і мараторый на 
палітвязьняў. Ня могуць быць 
палітвязьні, калі Эўразьвяз 
кантачыць з гэтай краінай. 
Гэта ўмова нумар адзін, а яна 
бясспрэчная”, – сказаў госьць 
“Начной Свабоды” – лідэр 
руху “За свабоду” Аляксан-
дар Мілінкевіч, які абвесьціў 

кампанію салідарнасьці з 
арыштаванымі ўдзельнікамі 
«Плошчы 2010». 

Мілінкевіч: Ня могуць быць 
палітвязьні, калі Эўразьвяз 
кантачыць з гэтай краінай. 
Гэта ўмова нумар адзін, а 
яна бясспрэчная. Я зараз 
размаўляю з вамі і адарваўся 
ад кампутара і пішу ліст 
лідэрам Эўразьвязу пра 
падзеі, якія адбыліся, выказ-

ваю думкі пра тое, што трэба 
рабіць. І ў мяне пункт нумар 
адзін – вызваліць Мікалая 
Аўтуховіча і палітвязьняў, што 
сёньня сядзяць. А іх сотні. І 
перш за ўсё – гэта кандыдаты 
ў прэзыдэнты. Мы мусім зма-
гацца за іх жыцьцё, за іх лёс. 
Маю надзею, што супольная 
салідарнасьць гэта можа вы-
рашыць.

Ператварэньне ў 
Чаўшэску ТАКОЙ ІЛЖЫ МЫ НЯ ВЕДАЛІ НІКОЛІ Ў ГІСТОРЫІ, 

НАВАТ ПРЫ БАЛЬШАВІКАХ. ЗДАЕЦЦА, ШТО 
ЎСЁ ГРАМАДЗТВА ПАГРУЗІЛАСЯ Ў ЯЕ ЛІПКУЮ 
ТВАНЬ. ІЛГУЦЬ УСЮДЫ: ВА ЎЛАДЗЕ, НА
ТЭЛЕБАЧАНЬНІ І РАДЫЁ, У КГБ І МІЛІЦЫІ, У
ЦВК І НА ВЫБАРАХ, У АХОВЕ ЗДАРОЎЯ І Ў 
ДРУКУ, У ЮСТЫЦЫІ І СУДАХ. ІЛГУЦЬ ЦЫНІЧНА І
НАХАБНА, НЕ МІРГАЮЧЫ І ГЛЕДЗЯЧЫ Ў ВОЧЫ.

Зьбітыя і затрыманыя кандыдаты ў 
прэзыдэнты, шум плошчы, кроў на 
менскім сьнезе ... З палітыка, які 

заігрывае з Эўропай і гаворыць пра рэформы, 
які спрабуе супрацьстаяць расейскаму ціску, 
Аляксандр Лукашэнка зноў імкліва ператва-
раецца ў «апошняга дыктатара» старога кан-
тынэнту. Мяркуючы па тым, што адбываецца, 
па-іншаму ўтрымліваць уладу ён папросту ня 
ўмее: чалавек, які прэ-
тэндуе на асаблівую 
палітычную ролю на-
роднага прэзыдэн-
та, панічна баіцца 
ўласнага народу.

Ня ведаю, ці мож-
на зьдзіўляцца таму, 
што адбываецца ў 
беларускай сталіцы ў 
дзень прэзыдэнцкіх выбараў. У рэшце рэшт, 
так і павінна быць, калі ў цэнтры Эўропы 
палітык імкнецца ўтрымліваць уладу да 
бясконцасьці, мяняючы пад сябе законы і 
прымушаючы суграмадзянаў галасаваць 
за свой страх. Так і павінна быць, калі заха-
ваньне ўлады Лукашэнкі - яго адзіная мэта і 
адзіная мэта ўсяго ўладнага апарату.

Аднак ужо ў панядзелак апарат - калі ня 
ўвесь, то прынамсі важная яго частка - задума-
ецца аб тым, наколькі мэтазгодна захоўваць 
уладу дыктатара, які старэе і страчвае хватку. 
Разгонам людзей на плошчы Незалежнасьці і 
чарговай фальсіфікацыяй выбараў Лукашэн-
ка зноў пазбавіў сябе магчымасьці манэўру 
ва ўзаемаадносінах з Эўропай, зноў стаў 
закладнікам расейскіх кіраўнікоў, якія яго 
ненавідзяць. У Маскве ж заўсёды, калі Лука-

шэнка страчвае магчымасьць манэўраваць, 
пачынаюць актыўна дзейнічаць у кірунку 
дэмантажу самой беларускай дзяржаўнасьці 
і зьніжэньня аўтаноміі кіраўніцтва краіны. 
Гэта абсалютна нявыгадна Лукашэнку, але 
яму, можа быць, проста ўжо няма куды дзец-
ца. І гэта нявыгадна ўсім, хто за ім стаіць, таму 
што ніхто з гэтых людзей ня хоча і ня будзе 
працаваць у адміністрацыі Беларускай фэ-

дэральнай акругі. Так, эра
і ёсьць яшчэ народ, і 
які гатовы выходзіць які
на плошчы - і гэтых на
людзей нямала, іх усё люд
больш. І сярод гэтага бо
народу ўсё больш тых, нар
хто вырас у Беларусі - хт
маладых людзей, для ма

якіх менавіта Беларусь якіх
- Радзіма, а не мітычны Савецкі Саюз або су-
седняя Расея.

Як ні дзіўна, любой беларускай эліце па 
дарозе з гэтым народам. А Лукашэнку - ужо 
не па дарозе. Ён можа ўтрымаць уладу яшчэ 
на нейкі час, але рана ці позна сутыкнецца 
з прыкрым адкрыцьцём: яго здадуць свае. 
Яны, а ня зьбіты падонкамі паэт Уладзімер 
Някляеў або іншыя апазыцыйныя актывісты 
- галоўная пагроза для «бацькі». Апазыцыя-
нэры маглі б правесьці яго на ганаровую 
пэнсію. Свае - цалкам здольныя пасадзіць 
яго ў нейкі верталёт, які выбухне дзе-небудзь 
пад Жлобінам або даставіць прэзыдэнта ў 
месца хуткага, але справядлівага народнага 
суду. Аляксандар Лукашэнка, зрэшты, ніколі 
не паверыць у такі канец. Нікалае Чаўшэску 
таксама ня верыў у яго да апошняй хвіліны. 

У сьвеце хлусьні чалавек траціць арыентацыю. 
Гэта якраз тое, чаго ніяк ня могуць зразумець 
людзі з Захаду, трапляючы на Ўсход. Нядаўна ЎЎ
заходнія журналісты (што былі сьведкамі пабіцьця 
народу на плошчы Незалежнасьці ў Менску) 
перажылі цывілізацыйны шок, паслухаўшы на 
прэс-канфэрэнцыі галоўнага арганізатара і за-
казчыка гэтага злачынства, які выступіў у ролі 
абвінаваўцы. Тут якраз здарыўся той выпадак, 
калі заходнікі, якія былі там і самы бачылі тую 
рэчаіснасьць, пачулі на канфэрэнцыі перакруча-
ны яе камэнтар у вульгарнай фразэалёгіі.

З “шоку” яны, відаць, яшчэ доўга ня выйдуць. 
Хаця сутнасьць зьявы вядомая. Фантан неадэк-
ватнай некантралюемай хлусьні – гэта вынік 
скрыўленьня душы, псіхічнае збачэнства, кшталту 
клептаманіі. Асоба, якую апанавала хлусаманія, 
ня можа ня хлусіць, пра што б яна ні казала. У па-
бытовых дачыненьнях чалавек, што залежны ад 
хлусаманіі, траціць усялякую павагу ў асяродзьдзі. 
Аднак ён ня ў стане ўплываць на сваё асяродзь-
дзе. Калі ж такі суб’ект узносіцца на вяршыню 
некантралюемай аўтарытарнай улады (рэдкі вы-
падак), то хлусіць пачынае ўся ўлада. Яе хлусьня 
ўплывае на здароўе грамадзтва.

Увесь інтэрнэтны сьвет дакумэнтальна ў відэа-
запісах убачыў бандыцкае нападзеньне спэц-
назу на Ўладзімера Някляева ў час выбарчай ЎЎ
кампаніі, бачылі ягоны цяжкі непрытомны стан, 
пабітую галаву і твар. І вось характэрны прыклад 
публічнай хлусаманіі: “Міліцыя зьбіла Някляе-
ва, ай-яй-яй, ай-яй-яй! – іранізуе Лукашэнка. -- Я 
знаходжу міністра аховы здароўя Жарко ўначы, 
кажу: “Васіль Іванавіч, я цябе пераканаўча прашу, 
пракантралюй, акажыце дапамогу. Ты ж разуме-
еш, што смуроду столькі, што далей няма куды”. 
Ён мне кажа: “Ды супакойцеся вы, там драпіна на 
патыліцы і сіняк пад вокам...” Някляеў рвецца на 
плошчу, бо там безь яго ўжо дзеляць уладу. Падзеі 
на плошчы скончыліся. Сабралі кансыліюм, яго 
накіроўваюць на амбуляторнае лячэньне. Тэле-
фануе мне міністар і кажа: “Ды мы яго са шпіталя 
вытурыць ня можам. Пад дзьвюма коўдрамі 
схаваўся”. Знайшоў там адстойнічак, дзе вырашыў 
ціхенька адляжацца. Ня выйдзе!”

Ноччу з 19 на 20 сьнежня сем замаскаваных 
асобаў у чорным уварваліся ў палату рэанімацыі 
шпіталя хуткай дапамогі, дзе пад кропельніцай 
ляжаў зьбіты паэт Някляеў, вырвалі катэтары, 

кінулі паэта на бальнічную коўдру і павалаклі на 
ёй прэч. Да сёньняшняга дня (чацьвер, 23 сьнеж-
ня) невядома, што зь Някляевым, ці жывы ён і дзе 
ён знаходзіцца. 

Чарговы ілгун рэжыму міністар унутраных 
спраў А. Куляшоў 22 сьнежня сказаў наступнае: 
“Затрыманыя былыя кандыдаты ў прэзыдэнты 
Андрэй Саньнікаў і Ўладзімер Някляеў абсалютна ЎЎ
здаровыя, абсалютна нармальна, камфортна сябе 
адчуваюць... і знаходзяцца ў адпаведных месцах”.

Наступны хлус паведаміў, што “адпаведнае мес-
ца” – гэта турма КГБ. І што быццам бы Някляеў там. 
Ускосна яно нібыта пацьвердзілася. Затрыманыя, 
якім рэжым заплянаваў “прышыць” крымінал, 
сапраўды знаходзяцца ў КГБ. Зь некаторымі ўжо 
бачыліся адвакаты.

Але ніхто ня бачыў Някляева, ніхто ня ўзяў яму 
перадачы, не дапусьцілі адваката. Той, хто ведае 
манеры лукашысцкага рэжыму і Лукашэнкі, разу-
мее злавеснасьць такога становішча. 

Беларусы мусяць дазнацца, дзе знаходзіцца вы-
крадзены рэжымам наш знакаміты паэт Уладзімер 
Някляеў. Яго ніхто не арыштоўваў. Супраць яго 
былі выкананыя крымінальныя дзеяньні: напад, 
зьбіцьцё і выкраданьне. 

Дзе Някляеў? Гэтае пытаньне – усім улад-
ным хлусам. Дзе паэт? У мяне падазрэньне, што 
тут нешта ня проста так. Мы памятаем, як (па-
медыцынску) зьнішчылі ў шпіталі ў Бараўлянах 
вялікага Васіля Быкава. Калі з паэтам што здарыц-
ца, то Вы, хлусы, ўсёй вашай чорнай крывёй ня 
змыеце ягоную кроў!

18 сьнежня быў закладзены Рух “За новыя вы-
бары без Лукашэнкі”. Працэс толькі пачынаецца. 
Трэба ўключацца ў гэтую справу. Але найпершая 
задача – гэта вызваленьне ўсіх арыштаваных у 
час пабоішча, арганізаванага рэжымам 19 сьнеж-
ня ў Менску, і прыцягненьне да крымінальнай 
адказнасьці правакатараў ды рэжымных 
арганізатараў пабіцьця людзей. 

Фактаў дастаткова. Ёсьць фатаграфіі 
правакатараў і аўдыё-запісы іхных перамоваў па 
рацыі са спэцназам. Крымінальную справу трэба 
будзе адчыняць, але на лаве падсудных павінны 
сядзець ня тыя, каго зьбілі, а тыя, хто зьбіваў люд-
зей, хто дэманстратыўна разьбіваў вокны ў Доме 
ўраду. 

Зянон Пазьняк.

ДЗЕ ПАЭТ 
НЯКЛЯЕЎ? 

Новые свидетельства: про-
вокаторов было несколько 
сотен, они были пьяными, но 
милиция их отпускала.

Как рассказал журналистам 
представитель штаба Виталия 
Рымашевского Вадим Кабанчук, 
с первыми провокаторами ве-
чером 19 декабря он столкнулся 
уже на Привокзальной площади, 
где формировалась колонна БХД, 
около 19.00. 

– Когда мы развернули свои 
флаги, то сразу же увидели около 
себя людей в подпитии, которые 
не имели вид «пацифистов». Нам 
удалось задержать нескольких 
человек и передать их сотрудни-
кам милиции, – рассказал Вадим 
Кабанчук, отвечавший за охрану 
колонны БХД. 

– На пути к Октябрьской пло-
щади наша колонна обрастала 
как нашими сторонниками, так 
и провокаторами. Когда мы по-
дошли к Октябрьской площади, 
по нашим подсчетам в колонне 
насчитывались уже сотни прово-
каторов. Фактически все были в 
подпитии различной степени.
Кандидаты в президенты на 
штурм Дома правительства не 
призывали, Рымашевский от-
тягивал от входа провокаторов

Как отметила в своем блоге 
шеф-редактор «Народной Воли» 
Светлана Калинкина, во время 
шествия по проспекту Незави-
симости к Дому правительства, 
провокаторы все же не смогли 
сделать несколько «картинок» 
для БТ.

– Например, в районе ГУМа на 
их пути стояли абсолютно «без-
защитные» (в смысле, на первый 

взгляд, просто без людей) пере-
движные пункты обмена валюты 
– те самые автобусы, которые 
с центрального проспекта еще 
несколько лет назад убрали. Но 
вот надо же так совпасть, что 
именно в день акции случайно 
вновь подвезли!.. Народ, правда, 
к большому сожалению режиссе-
ров, обошел аккуратненько эти 
автобусики, не покусившись на 
халявные и просто брошенные 
демонстрантам под ноги деньги, 
– отметила Светлана Калинкина.

Ответственность за события 
на крыльце Дома правительства 
представитель штаба Виталия 
Рымашевского Вадим Кабанчук 
полностью возложил на прово-
каторов. 

– Я был очевидцем событий 
около Дома правительства. Во-
первых, ни один из демократи-
ческих кандидатов не призывал 
идти на штурм Дома правитель-
ства. Господин Санников сказал, 
что «мы идем на переговоры». 
Санников, Статкевич и Рымашев-
ский подошли к ступеням здания. 
Но началось разбивание стекол 
людьми в подпитии, – рассказал 
он. – После того, как Виталий Ры-
машевский попытался оттянуть 
провокаторов от входа Дома 
правительства (это отчетливо 
видно на видеозаписи ниже – С.), 
началась первая атака спецназа. 
После нее процессом факти-
чески уже никто не руководил. 
Говорить про ответственность 
демократических кандидатов за 
то, что там происходило, невоз-
можно. Ситуация вошла в фазу 
бесконтрольности. 

Многие очевидцы событий 19 

декабря считают, что погромщи-
ками являлись именно прово-
каторы, подосланные силовыми 
структурами, а не демократиче-
ские активисты. «Салідарнасць» 
уже демонстрировала видео 
и фото, которые указывают на 
то, что провокации у стен Дома 
правительства готовились зара-
нее. Вдобавок к этому читатель 
«Салідарнасці» обратил внима-
ние, что на одном из видео за-
фиксирована странная сцена: 
когда омоновец повалил на 
землю человека из толпы около 
входа в Дом правительства, к 
нему подбежали люди в граждан-
ской одежде с криками «НАШИ! 
НАШИ! НАШИ!». Омоновец сразу 
же отпустил задержанного (на 
видео эти события начинаются с 
30-й секунды). 

Политолог Ольга Абрамова 
заявила interfax.by, что обще-
ство должно получить ответ на 
вопрос кто в действительности 
являлся погромщиками у Дома 
правительства.

– Есть ли среди 600 задер-
жанных те люди, изображения 
которых запечатлены в качестве 
штурмовиков? – задается вопро-
сом Ольга Абрамова. – Это есте-
ственный вопрос, который воз-
никает не только у политиков, 
но и у обывателей. Найдены ли 
непосредственные исполнители 
штурма известных дверей из-
вестного здания. Погромщики, 
кто они? Если они не находятся 
среди задержанных, почему их 
изображения не тиражируются и 
граждан не просят сообщить об 
этих личностях?

Руслан Горбачев.

Россия устами Жириновского
«Сейчас он, видимо, должен уйти, никакой 

Россия устами ЖириноРоссия устами Жирино
инаугурации, он должен объявить новые вы-
боры и сам в них не участвовать. Это было бы с 
его стороны единственно правильным шагом и 
подарком и белорусскому народу, и российско-
му». Так заявил вице-спикер Госдумы РФ Влади-
мир Жириновский.

В интервью белорусскому телеканалу «Бел-
сат» Жириновский даже выразил позицию всей 
России: «Медведев ни слова не сказал о Лука-
шенко. Сказал, что это выбор белорусов, пусть 
белорусы сами считают. Этими словами он ска-
зал: Александр, я твои выборы не признаю. Мне 

стыдно за тебя и нам нехорошо с тобой иметь 

ами Жириновскогоами Жириновского
дело». 

Вице-спикер Государственной думы России 
также недоволен тем, что Москва финансирует 
Александра Лукашенко. «Почему мы должны 
кормить Беларусь? Он врет, что это его дости-
жения - каждый год мы ему по $5 млрд даем! 
Мы отрываем от наших граждан, - говорит Вла-
димир Жириновский. - А сейчас еще будем и 
Украине давать. Ведь там украинский Лукашен-
ко - Янукович».

Этот поток сознания можно послушать и по-
смотреть. 


